
мамлакатнинг ўзида ишлаб чиқаришни кенгайтириш, маҳсулот сифа-

ти ва рақобатбардошлигини жаҳон бозори талаблари даражасига 

етказиб, экспорт салоҳиятини ошириш; 

– аҳолининг муҳим халқ истеъмоли товарлари турига бўлган 

талабларини тўлароқ қондириш; 

– меҳнат ресурсларининг иш билан самарали бандлигини 

таъминлаш. 

Хулоса қилиб айтганда, йирик ишлаб чиқариш корхоналари ва 

кичик бизнес субъектлари интеграциясини бошқаришни такомил-

лаштириш учун қуйидагилар ҳисобга олиниши лозим: 

– кичик корхоналарни йирик бизнес бошқарувининг таъминот 

ва маҳсулотларни сотиш бўйича маркетинг тузилмаларига 

интеграция-лаш; 

– кичик бизнес субъектларини илмий тадқиқот ва тажриба-

конструкторлик ишларига жалб қилиш, натижаларини ишлаб 

чиқаришга жорий этишда амалий ёрдам кўрсатиш; 

– кичик бизнес тузилмалари бошқарувини ташкил этишни 

такомиллаштириш, бу сектор учун менежерлар ва маркетологлар 

тайёрлаш сифатини ошириш, уларга тадбиркорликнинг замонавий 

усулларини ўрганишларига ёрдам кўрсатиш ва ҳоказо. 

 

Д. Рaсулев, и.ф.д. профессор,  

Ф. Мусаев, Мaгистрaтурa бўлими 

тaлaбaси, ТДИУ 

 

ЎЗБЕКИСТОН РЕСПУБЛИКАСИ ИҚТИСОДИЁТИДА 

АХБОРОТ-КОММУНИКАЦИЯ ТЕХНОЛОГИЯЛАРИНИНГ 

ЎРНИ 

Жаҳон иқтисодиётида ахборот-коммуникация технологиялари 

жадал ривожланиши таъсирида инновацион тизимда ишлайдиган 

компьютерлар, мобиль телефонлар ва интернет-технологияларининг 

такомил этиши ҳар қандай соҳанинг тубдан ўзгаришига олиб келди. 

Натижада ҳозирда рақамли иқтисодиёт ва унга асосланган бошқарув 

усулларининг амалиётда кенг қўлланилиши жаҳон иқтисодиёти 

ривожланишининг асосий омилларидан бирига айланди. 

Ривожланган давлатларнинг ялпи ички маҳсулотида рақамли 

иқтисодиётнинг улуши 2010 йилда 1,2 фоизни ташкил этган бўлса, 

2018 йилга келиб, ушбу кўрсаткич 5,5 фоизни ташкил этди80. 

Ривожланаётган мамлакатлар ялпи ички маҳсулотида рақамли 

иқтисодиётнинг улуши эса 3,6 фоиздан, 2017 йилга келиб, 4,9 фоизга 

етди. 

Жаҳонда амалга оширилаётган илмий-техник тадқиқотлар, 

ҳукуматлар томонидан амалга оширилаётган тизимли ислоҳотлар, 

йирик трансмиллий компанияларда истеъмолчилар эҳтиёжларининг 

мунтазам равишда ўзгарувчанлиги билан боғлиқ ҳатти-ҳаракатларни 

таҳлил ва синтез қилиш, шунингдек, ахборот алмашувининг 

эркинлашуви таъсирида ўсиб бораётган контентнинг роли ҳамда 

рақамли жамиятни барпо этишнинг бошқа йўналишлари иқтисодиёт-

да кенг имкониятларни яратмоқда. 

Ўзбекистонда олиб борилаётган ижтимоий-иқтисодий ислоҳот-

лар шароитида жамият ва иқтисодиётнинг барча секторларида 

ахборот-коммуникация технологияларидан кенг фойдаланишга қара-

тилган изчил чора-тадбирлар амалга оширилмоқда. Хусусан, 

Ўзбекистон Республикаси Президентининг 2018 йил 28 декабрда 

Олий Мажлисга қилган Мурожаатномасида: “Иқтисодиётнинг барча 

соҳаларини рақамли технологиялар асосида янгилашни назарда тута-

диган рақамли иқтисодиёт миллий концепциясини ишлаб чиқишимиз 

керак. Шу асосда “Рақамли Ўзбекистон – 2030” дастурини ҳаётга 

татбиқ этишимиз зарур. Рақамли иқтисодиёт ялпи ички маҳсулотни 

камида 30 фоизга ўстириш, коррупцияни кескин камайтириш 

имконини беради”81, – дея белгилаб берган вазифалари мамлакатимиз 

ахборот-коммуникация хизматлари бозорини ривожлантиришда 

инновацион маркетинг стратегияларидан фойдаланиш зарурлигини 

кўрсатиб беради. 

Ўзбекистон Республикаси Президентининг 2017 йил 30 июндаги 

“Республикада ахборот технологиялари соҳасини ривожлантириш 

учун шарт-шароитларни тубдан яхшилаш чора-тадбирлари тўғри-

сида”ги ПФ-5099-сонли, 2017 йил 7 февралдаги “Ўзбекистон 

Республикасини янада ривожлантириш бўйича Ҳаракатлар страте-

гияси тўғрисида”ги ПФ-5349-сонли фармонлари, 2017 йил 29 

августдаги “Ахборот-коммуникация технологиялари соҳасида лойиҳа 

 
80 Measuring the Information Society Report Volume 1. 2018. ITUPublications. Statistical reports. 

International Telecommunacation Union. Place des Nations. CH-1211 Geneva Switzerland. 
81 Ўзбекистон Республикаси Президенти Шавкат Мирзиёевнинг Олий Мажлисга 

Мурожаатномаси. 2018 йил 28 декабрь. – www.uza.uz. 

бошқаруви тизимини янада такомиллаштириш чора-тадбирлари 

тўғрисида”ги ПҚ-3245-сонли қарори ва бошқа меъёрий-ҳуқуқий 

ҳужжатларда белгиланган вазифаларни амалга оширишда бу борада 

амалга оширилган ишлар муҳим аҳамият касб этади. 

Маълумки, рақамли иқтисодиётнинг асоси илм-фан ва АКТнинг 

жадал ривожланиши ва унинг натижасидаги тараққиёт туфайли 

вужудга келган янги бизнес моделлар ҳамда улар томонидан таклиф 

этилаётган товар ва хизматлар ҳисобланади. Халқаро валюта фонди 

томонидан рақамли иқтисодиётнинг ривожланиш даражаси бўйича 

2018 йилнинг 28 февралида тақдим этилган ҳисоботига кўра, 

инновацион бизнес моделлар82 ва улар таклиф этаётган ахборот-

коммуникация хизматларининг халқаро келишилган тарифи ва 

классификацияси йўқлиги сабабли айрим жадал ривожланаётган 

мамлакатларда рақамли иқтисодиётнинг ЯИМдаги улуши паст 

кўрсаткичларда қолаётганлиги аниқланган ҳамда ушбу сектор 

хизматларининг классификациясини қайта кўриб чиқиш лозимлиги 

таъкидлаб ўтилган. 

 

Д.Ю. Хўжамқулов, и.ф.н.,  

А.Ч. Кенжаев, ММВ-01 гуруҳи 

магистранти, 

ТДИУ 

 

МАМЛАКАТ ИНВЕСТИЦИЯ СИЁСАТИНИ 

ТАКОМИЛЛАШТИРИШДА ИНВЕСТИЦИЯ СИЁСАТИ 

КОНЦЕПЦИЯСИ ВА СТРАТЕГИЯСИ 

Бугунги кунда ҳар бир давлат ўз иқтисодий ривожланишини 

жаҳон иқтисодиётига боғлаган ҳолда олиб боришга мажбур. Бу эса 

мамлакатнинг ташқи итқисодий алоқаларини ривожлантириш ва унга 

қаратилган фаол инвестиция сиёсатини такомиллаштириб бориш 

заруратини келтириб чиқаради. Ўзбекистон ҳам ташқи иқтисодий 

фаолиятни рвиожлантиришда инвестиция сиёсатининг унга уйғун-

лигини таъминлашга алоҳида эътибор қаратмоқда. Ўз навбатида, 

бугунги кундаги глобал ўзгаришлар жараёни давлат инвестиция 

сиёсатини мунтазам такомиллаштириб боришни тақозо этмоқда. 

Мамлакат иқтисодий сиёсатининг марказида инвестицион 

 
82 IMF defines the digitalization of the economic activity as “the incorporation of data and the 

Internet into production processes and products, new forms of household and government 

consumption, fixed-capital formation, cross-border flows, and finance”. 


